
ITKA NA Visu predstavlja jedan od najzna-
B ¢ajnijih dogadaja iz perioda odbrambeno-
oslobodilatkog rata 1992.-1995. na pro-

storima op¢ine Gracanicai$ire regije, ali ujedno i
jedan od najznacajnijih historijskih datuma u na-
$0j lokalnoj povijesti uopce. Danas, kada obilje-
Zavamo trinaestu godi$njice od oslobadanja Visa,
najdominantnije kote na Trebavi i jednog od naj-
zloglasnijih agresorskih utvrdenja u ovom dijelu
Bosne, prezentiramo projekt pod radnim naslo-
vom “Bitka na Visu — usmena historija”. Nosioci
projekta su Redakcija Casopisa za kulturnu hi-
storiju — ,Gracanicki glasnik“ i Bosanski kultur-
ni centar u Gracanici.

A) OSNOVE PROJEKTA

Projekt ,Bitka na Visu — usmena historija“
predstavlja, u osnovi, prikupljanje usmenih svje-
doc¢anstava neposrednih ucesnika bitke na Visu,
primjenom metode usmene historije, te njihovu
obradu i arhiviranje, kao i odabir i publiciranje u
vidu posebne monografije.

USMENA HISTORIJA — POJAM I ZNACAJ

Usmena historija (oral history) je historiograf-
ska metoda koja koristi intervjue sa Zivim svjedo-
cima vremena koje se istrazuje. Usmena historija i
stvaranje memoarske grade potrebni su ne samo
radi prikupljanja manje poznatih ¢injenica, nego i

radi dobivanja informacija o op¢oj klimi, ugodaju i
ambijentu, te na¢inu razmisljanja i djelovanja u po-
jedinim situacijama, §to se iz sluzbenih dokumena-
ta vrlo tesko razumije i spoznaje. Pored toga, oralna
historija nudi gledista i perspektive ljudi koji su izo-
stavljeni iz historijskih zapisa, te omogucava daisu-
bjektivno dozivljena povijest “malog ¢ovjeka” dode
do izrazaja. Ovo je posebno bitno kada se uzme u
obzir da u modernoj svjetskoj historiografiji veliku
popularnost ima pristup nazvan “Historija odozdo”
(engl. History from below), koji se razvio pod utje-
cajem francuske strukturalne historiografije ($ko-
le Analista) i koji se fokusira na perspektive obi¢nih
pojedinaca unutar drustva, pripadnika nediferenci-
ranih masa, tj. obi¢nih ljudi iz naroda koji ne pripa-
daju polititkim i drustvenim elitama.

“Historija odozdo”, ili “Skola nesaslusanih gla-
sova’, kako se taj pristup jo$ naziva, postaje popu-
larna i u savremenoj vojnoj historiji, gdje izjave i
kazivanja obi¢nih vojnika dobivaju posebnu tezZi-
nu, ¢ak i ve¢u nego memoari vojnih zapovjednika
i politickih voda. Svjedoce to i mnogobrojni pro-
jekti usmene historije na prikupljanju iskaza vete-
rana Drugog svjetskog rata, ratnih sukoba 50-tih
godina, Vijetnamskog rata, itd., posebno razvijeni
u SAD-u, Zapadnoj Europi, kao i ostalim zemlja-
ma svijeta.

USMENA HISTORIJA UBoOSNII
HERCEGOVINI

Usmena historija kao nau¢no-istrazivacka me-
toda u Bosni i Hercegovini je jo§ uvijek prili¢no
nepoznata. lako postoji dosta prostora za upotre-
bu ove metode u proucavanju historije nase ze-
mlje u 20. stolje¢u, ona je uglavnom ograni¢ena
na viktimoloska istrazivanja. To vazi i za litera-
turu o periodu agresije na Bosnu i Hercegovinu
1992.-1995. Generalno, od Daytonskog spora-
zuma do danas, dominirala je povijesno-publici-
sticka i memoarska literatura o tom periodu, od-
nosno knjige istaknutijih vojnih i politi¢kih duz-
nosnika, novinara i analiti¢ara, a u znatno manjoj
mjeri—idjela histori¢ara po struci. Pogledina rat-
ni period iz perspektive ratnih veterana — obi¢nih
boraca, uprkos historiografskoj praksi i op¢oj po-
pular-nosti u svjetskim okvirima, u Bosni i Her-
cegovini su ostali uglavnom nepoznati.

Jedan od rijetkih primjera takvih pogleda je-
steizivotna pri¢a Saudina Bedirevica, borca s Ga-
zinog Hana u Sarajevu. U proljeée 2005. godine,
g. Bedirevi¢ je otvorio web-blog “Bore oko o¢iju”
(na blog-servisu www.blogger.ba), na kojem je
poceo objavljivati priredene zapise iz svog ratnog
dnevnika. Pri¢a o borcu Armije RBiH, koji je u
rat u$ao kao tinejdzer, boravio na linijama
fronta od Gazinog Hana do Otesa, po-
tom pres$ao u diverzante i obi$ao ve¢i
broj rati$ta u Bosni i Hercegovini;
koji, povrh svega, pise krajnje
iskreno i objektivno, bez mr-
inje, patetike i samohvalisa-
nja, alii sa kritickim pogledom
na sve negativne pojave koje su
obi¢ni borci osjetili (poput ko-
rumpiranosti i nepostenja logisti-
¢ara i “povjerenika”, nesposobnosti
i samoljublja pojedinih oficira, itd.)
izazvala je veliki interes, kako ¢ita-
telja iz Bosne i Hercegovine, tako i
drugih zemalja bivse Jugoslavije, pa
iinostranstva.

Do danas, spomenuti blog ima
preko 485.000 posjeta i najposjece-
niji je blog u BH blogosferi. Pojava
ovog bloga motivirala je jos neke ve-
terane Armije RBiH da putem ovog

internet-medija iznesu svoje dozivljaje. Ispuniv-
§i obeéanje dato prijatelju koji je u ratu poginuo,
da ¢e svoje dnevnicke zapise §tampati kao knjigu,
g. Bedirevi¢ je u proljece 2007. godine prikupio
sredstva, nagao izdavaca i objavio knjigu “Bore
oko otiju — dnevnik bosanskog vojnika”. Prepu-
na dvorana Doma mladih, prilikom promocije
ove knjige (jedan od promotora bio je i general
Jovan Divjak) pokazuje da je bosansko-hercego-
vackajavnosti ¢italacka publika itekako zaintere-
sirana za pri¢e obi¢nih vojnika, koji su ratna zbi-
vanja posmatrali iz prve ruke i u njima udestvo-
vali. To potvrduju i izvjes$taji iz knjizara o prodaji
ove knjige.

BITKA NA VISU - PRIMJENA METODE
USMENE HISTORIJE

Bitka na Visu je jedan od klju¢nih momenata
odbrambeno-oslobodilatkog rata i otpora veli-
kosrpskoj
govi-

agresiji na Bosnu i Herce-
nu na podruéju opéine
Gracanica. Taj datum
predstavlja svojevr-
snuprekretnicurata,
aliijednu od najsjaj-
nijih vojnih pobje-
da Armije RBiH na
ovim prostorima. O

bitci na Visu, kao i peri-
odu 1992.-1995. na
podru¢ju grada-
ni¢ke opdine
u cjelini, do
danas je
~ objavljeno
nekoliko
publikaci-
ja, pretez-
noiz pera
novi-

nara i
pu-
bli-

cista (Omer Deli¢, Izudin Durakovié, Mirzet
Hamzi¢), u manjoj mjeri i histori¢ara (mr. Omer
Hamzi¢), kao i ratnih komandanata (Osman
Pugkar, Ibro Nuriki¢, Tarik Nuhanovié). U cjeli-
ni gledano, u svim tim djelima dominira vi$e in-
formativni i povijesno-publicisti¢ki, nego strogo
znanstveni, odnosno historiografski pristup, $to
je razumljivo s obzirom na vrijeme i uvjete u koji-
ma su ta djela nastajala.

S obzirom da je primarna arhivska grada jo$
uvijek nedostupna, u skorijoj buduénosti se tako-
der ne mogu o¢ekivati historiografska djela o tom
razdoblju nase povijesti. Medutim, u periodu u
kojem su istraziva¢ima i histori¢arima uskrace-
ni arhivski dokumenti (u tradicionalnoj histo-
riografiji najvazniji historijski izvori), primjena
znanstvenih metoda poput usmene historije ima
puno opravdanje. S aspekta tradicionalne histo-
riografije, prikupljanje usmenih iskaza moze dje-
lomi¢no nadomjestiti privremeni nedostatak ar-
hivskih izvora, a u buduéem vremenu, kada arhi-
vi i arhivski fondovi budu otvoreni i pristupa¢ni
za istrazivanje, prikupljeni ¢e iskazi bitno nado-
punjavati arhivske dokumente. S druge strane,
primjena ove metode na istrazivanje razdoblja
1992.-1995. na podrudju Gracanice, a posebno
znacajnih dogadaja poput bitke na Visu, znadi i
uvazavanje savremenih trendova u svjetskoj hi-
storijskoj znanosti, prije svega pristupa “Histori-
ja odozdo” i stavljanje teZi$ta istrazivanja na tzv.
“malog ¢ovjeka” — u konkretnom slucaju, na obi¢-
ne borce kao neposredne svjedoke, $to u bosan-
sko-hercegovac¢kim okvirima u ovom trenutku
predstavlja mozda i jedinstven primjer.

Projekt ,Bitka na Visu — usmena historija“ bio
bi, dakle, primarno usmjeren prema obicnim bor-
cima, ljudima koji su u opéem poslijeratnom sivi-
lu potisnuti na margine drustvenih zbivanja. Nji-
ma bi se ovdje dala “glavna uloga” i sredi$nje mje-
sto. Saslu$ala bi se i zabiljezila njihova pri¢a, opis
dogadaja iz njihove perspektive, njihovo mislje-
nje i osobna drama. Pored historiografske, me-
morijalne i opéekulturne vrijednosti takvih svje-
docanstava, drzimo da bi ovaj projekt za neke od
veterana mozda predstavljao i naznaku da oni i
njihove ratne zasluge nisu potpuno zaboravljeni.
Iskazi boraca nisu bitni samo sa rekonstruktivne
i faktografske tacke gledi$ta, nego i sa one inter-

pretativne. Te biljude trebalo ohrabriti da o svom
uce$éu u bitcina Visuiodbrani od agresije uopce,
govore otvoreno, da opi$u ono §to su vidjeli i do-
zivjeli, te da iznesu vlastite ocjene o onome $to se
dogadalo u tom vremenu.

Bitno je napomenuti da ovaj projekt i metodo-
logki pristup koji se u njemu primjenjuje — time
$to u skladu sa modernim historiografskim tren-
dovima naglasak stavlja na ljude koji nisu pripad-
nici malobrojne rukovodecde elite — nema za cilj
marginalizirati ili umanjiti znacaj i ulogu koman-
danata. Ono $to prvenstveno zanima usmenu
historiju, nisu ne¢iji politicki stavovi ili stru¢ne
analize, ve¢ niz dogadaja koje su ljudi prozivjeli
na sopstvenoj kozi, ona nesluzbena, individual-
na prica ljudi koji su u¢estvovali u vremenu i do-
gadaju koji se istrazuje — u konkretnom slucaju,
bitci na Visu. Naravno, u finalizaciji ovog projek-
ta, prilikom izrade monografije, predvideno je da
u jednom $irem, uvodnom dijelu budu objavlje-
ni stru¢ni osvrti ratnih komandanata, koji ne bi
bili ¢isto memoarske prirode, nego bi se njihovim
autorima ostavio prostor da s ove vremenske dis-
tance o bitci na Visu pi$u na jedan seriozniji i stu-
diozniji na¢in od onoga $to bi rekli obi¢ni borci.

B) CILJEVI PROJEKTA

Projekt ,Bitka na Visu — usmena historija“ ima
dva osnovna cilja:

Formiranje zbirke memoarske grade neposrednih
ucesnika bitke. Zbirka bi obuhvacala audio-snim-
ke i transkripte, a bila bi organizaciono vezana za
zavi¢ajnu biblioteku Bosanskog kulturnog centra
Gracanica, odnosno Zavi¢ajno-muzejske zbirke
i galerije. Kao takva, zbirka bi predstavljala fond
historijskih izvora koji se ne bi mogli zaobi¢i ni
u jednom buducem znanstvenom i historiograf-
skom projektu koji bi se odnosio ne samo na bitku
na Visu, ve¢ina sveukupna zbivanja na podruéju
opc¢ine Gracdanica 1992.-1995. godine.

Priredivanje i publiciranje svjedoéanstava u po-
sebnoj monografiji. Monografija bi uz prigodno
graficko uredenje i odabrane ratne fotografije
pred-stavljala jedno reprezentativno djelo o bit-
ci na Visu, ali i cjelokupnom periodu otpora ve-
likosrpskoj agresiji 1992.-1995. na podrudju op-
¢ine Gracanica, a ujedno bi bila i posebna vrsta
spomenika svim ljudima koji su kroz Bitku na
Visu uzeli u¢e$¢a u jednoj od najsvjetlijih epi-

23



Bitka na Visu — usmena historija

zoda odbrambeno-oslobodilac¢kog rata na ovim
prostorima.

Razumije se, u monografiji vjerovatno nece
biti moguce publicirati sva prikupljena svjedo-
¢anstva, tako da ¢e biti odabrana i priredena ona
najinteresantnija i historijski najvrjednija, iako se
¢esto kaze da u usmenoj historiji u biti nema ne-
zanimljivih svjedocanstava.

C) REALIZACIJA PROJEKTA

Projekt “Bitka na Visu — usmena historija” re-
alizirao bi se u tri faze. U pripremnoj fazi, bili bi
okonc¢ani poslovi organizaciono-tehni¢ke pri-
rode, formiran istrazivacki tim, definirani zada-
ci, plan istrazivanja itd. Druga, istrazivacka faza
obuhvacda terenski rad i snimanje intervjua, te nji-
hovu obradu i arhiviranje, dok bi se u treéoj fazi
radilo na monografiji, odnosno zadacima koji su
vezani za izradu i publiciranje monografije.

PRIPREMA

U pripremnoj fazi, obavile bi se neke osnovne
aktivnosti, poput formiranja istrazivackog tima,
razrade plana istrazivanja i definiranja zadataka,
proucavanja odgovaraju¢ih materijala, uputstava
i priru¢nika vezanih za metodologiju oralne hi-
storije, nabavke nuzne opreme i rje$avanja finan-
sijskih okviraipokrivanja potrebnihizdataka, za-
tim dogovora o koordinaciji s bora¢kim udruze-
njima, Op¢inom Gracdanica, kao i drugim osoba-
ma, institucijama i organizacijama koji bi podr-
zali projekt, itd. Istrazivacki tim bi se sastojao mi-
nimalno od tri ¢lana, koji bi obavljali terenski dio
posla. Na obradi prikupljenog materijala, selekci-
ji, arhiviranju i transkripciji dodatno bi se, ovisno
o potrebama, angazirao jedan do dva saradnika.
Pod nuznom opremom se podrazumijeva kvalite-
tan digitalni diktafon s dovoljno velikom memo-
rijom i eksternim mikrofonom, obi¢ni audio-ta-
pe diktafon s eksternim mikrofonom i dovoljnom
koli¢inom audio-kaseta, kao i solidan digitalni fo-
to-aparat. S obzirom da se u metodologiji usmene
historije pored audio-snimanja koriste i video-
snimanja, odnosno video-intervjui kao krajnji re-
zultat, ukoliko budu postojali objektivni uvjeti, s
odabranim krugom sugovornika bio bi obavljen
drugi krug razgovora i snimanja, ovaj put na od-
govarajuce video-medije.

ISTRAZIVACKA FAZA

Prvikorak u ovoj fazi projekta predstavlja utvr-

divanje sagovornika i ostvarivanje kontakta s njima.
Ovaj korak bi se realizirao u prvom redu u sarad-
nji sa bora¢kim organizacijama, koje bi preko svo-
jih lokanih ogranaka informirale svoje ¢lanove o
ovom projektu i pozvale ih na saradnju, a potom
obavijestile istrazivacki tim, koji bi onda kontak-
tirao potencijalne sugovornike i dogovorio deta-
lje u vezi s vremenom, datumom i lokacijom sni-
manja. Bududi da ima dosta ucesnika bitke na
Visu koji nisu uklju¢eni u rad neke od borac¢kih
organizacija, vjerovatno Ce se ukazati potreba za
angaziranjem dodatnih saradnika na terenu, koji
bi pronalazili sugovornike i o tome informira-
li istrazivacki tim. S obzirom na drustveno-po-
liticke prilike u kojima Zivimo, postoji opravda-
na bojazan da ¢e mnogi potencijalni sugovorni-
ci nerado pristati na intervju ili ga unaprijed od-
biti. Stoga bi borac¢ka udruzenja trebala aktivnije
pozivati svoje ¢lanove na saradnju, objasniti im
znacaj projekta, itd.. Takoder, i druge organizaci-
je, institucije i pojedinci koji bi u nacelu podrzali
ovaj projekt, trebali bi se angazirati na pridobija-
nju potencijalnih sugovornika.

Drugikorak u ovoj fazi predstavlja sam terenski
rad, odnosno snimanje intervjua. Svakog sagovor-
nika s kojim bi bio ostvaren kontakt i koji bi pri-
stao na intervju, posjetio bi istraziva¢ki tim anga-
ziran na realizaciji projekta. Razgovor sa svjedo-
kom bi bio obavljen u formi intervjua ili pak slo-
bodnog razgovora i snimanja usmene izjave (na-
ravno, uz dodatna pitanja), ovisno o njegovoj zelji
imogu¢nostima. U intervjuima, sredi$nju paznju
treba, svakako, posvetiti bitki na Visu — od pripre-
me operacije, pocetka, izvodenja — sve to, narav-
no, iz perspektive sagovornika. Medutim, sam in-
tervju, odnosno snimljena izjava treba da sadrzi
i najosnovnije biografske podatke svjedoka, kao
i kra¢i osvrt (barem u nekoliko re¢enica) na nje-
gov ratni put do pocetka bitke na Visu, eventual-
no ucescée u pripremi odbrane, kao i poslije bitke
na Visu, do zavr$etka rata i demobilizacije.

Prilikom dogovora za intervju, intervjuira-
nom bi bio ponuden ugovor o uvjetima koristenja
intervjua i transkripta. Svjedocima bi se ostavila
mogucnost da njihovi intervjui ostanu anonimni,
stalno ili samo odredeni vremenski period ili pak
da se na koristenje njihove snimljene izjave po-
stavi odredeno vremensko ograni¢enje. Medu-

Sehidsko spomen-obiljezje na Visu

tim, anonimni i na sli¢an na¢in ogranic¢eni inter- Ukoliko bi nekome od njih, eventualno, trebalo
vjui ne bi se pojavili u knjizi - monografiji. Inter- vi§e vremena za razgovor, ovaj rok se moze pro-
vju sa svjedocima ne bi trebao da traje viSe od dva  dufiti ili dogovoriti jo$ jedan dodatni intervju.
sata, s ¢ime bi svjedoci u pocetku bili upoznati. Isto tako, sugovornici bi se zamolili da istraZivac-

kom timu, ukoliko posjeduju, stave na raspolaga-
nje neke fotografije, dokumente i zapise iz ratnog
perioda, koje bi se nakon skeniranja i fotokopira-
nja vrac¢ale vlasnicima. Prilikom snimanja inter-
vjua, praksa je da se napravi i nekoliko fotografi-
ja, samog razgovora i sugovornika. Intervju bi se
snimao u dvije verzije, na obi¢nu audio-traku, te
u digitalnoj formi.

Tredi korak u ovoj fazi predstavlja obrada sni-
mljenog materijala i formiranje dokumentacione
zbirke. Snimljeni audio-materijali bi se, u skladu s
metodologijom usmene historije, umnozili u dvi-
je “master” verzije (ina audio-traciina digitalnim
medijima), te odgovarajuéi broj kopija namijenje-
nih koristenju, aistovremeno bi se na¢inile i dvije
verzije transkripta — doslovni i uredeni. Snimci i
transkripti bi se potom arhivisti¢ki sredili u po-
sebnu dokumentacijsku zbirku, koja bi bila pre-
dana na ¢uvanje Bosanskom kulturnom centru
Gracanica, a po jedan primjerak audio-snimaka
i transkripta bio bi ponuden i Arhivu Tuzlanskog
kantona. Ovi bi se materijali u budu¢nosti kori-
stili u istrazivacke i edukativne svrhe, za snima-
nje dokumentarnih radio-emisija, filmova, itd.

RAD NA MONOGRAFIJI

Ova faza projekta predstavlja njegovu finali-
zaciju i njegov, na odreden nacin, ekspozicioni
dio. U osnovi, ova faza podrazumijeva nekoliko
aktivnosti: odabir najinteresantnijih i najvrjed-
nijih zabiljezenih iskaza, utvrdivanje kona¢ne
koncepcije i izgleda monografije, rad na pripre-
mi monografije (uklju¢ujuéi tehni¢ki dio, lektor-
sko-reaktorski dio, graficku pripremu, prijelom,
itd.), te njezino objavljivanje. U ovoj fazi projek-
ta imenovao bi se i poseban savjet monografije —
sastavljen prvenstveno od predstavnika borac¢kih
organizacija, ratnih komandanata, te predstavni-
ka op¢inske vlasti i Bosanskog kulturnog centra,
koji bi “nadgledao” i pomagao rad istrazivatkog
tima. Istrazivacki tim, eventualno prosiren sa jo$
par ljudiiz struke, krenuo bi sa konkretnim aktiv-
nostima na izradi monografije. U prvom redu, to

bi bila selekcija snimljenog materijalaiodabir naj-

vriednijih i najinteresantnijih sviedoéanstava. Sva-
ki odabrani transkript potrebno je, potom, redak-

torski obraditi i prirediti, kako u monografiji ne
bi zadrzao formu intervjua, ve¢ jednog zaokruze-
nog memoarskog rada. Tako priredeni transkrip-
ti potom bi se poslali intervjuiranom sugovorni-
ku, radi uvida i autorizacije. Sugovornici ¢iji bi in-
tervjui bili odabrani za monografiju, imali bi pra-
vo da njihove priredene verzije donekle izmijene
i dopune, pri ¢emu, naravno, ne bi nikako smjelo
do¢i do sustinskih izmjena. Nakon autorizacije,
radovi bi bili spremni za uvr§tavanje u monogra-
fiju, potpisani imenom i prezimenom prethodno
intervjuiranog.

Nakon tog posla, pristupilo bi se kona¢nom
utvrdivanju koncepcije i naslova mono-grafije, u

dogovoru s imenovanim savjetom. Monografija
bi se u osnovi trebala sastojati iz dva dijela. U pr-
vom, uvodnom dijelu, koji ne bi trebao da prelazi
vide od Cetvrtine do tre¢ine ukupnog broja stra-
na, bio bi objavljen najmanje jedan rad s historio-
grafskim pristupom, koji bi objasnio ¢itatelju pla-
niranje, tok i zna¢aj bitke na Visu. Takoder, tu bi
se — kako je prethodno istaknuto — objavili osvr-
ti ratnih komandanata Drugog korpusa, Ope-
rativne grupe 2, te komandanata ¢ije su brigade
(dijelovi) uzeli u¢eséa u bitci, a po moguénosti i
komandanata bataljona, angaziranih u operaci-
ji. Ostatak knjige bi se sastojao iz svjedocenja ne-
posrednih u¢esnika bitke — boraca (vojnika) i ni-
zih starje$ina. Monografija bi se obogatila oda-
branim ratnim fotografijama. Iskoristile bi se ne
samo dokumentarne fotografije s dijela fronta
oko Visa, snimljene u danima bitke i neposred-
no nakon nje, ve¢ i odabrane fotografije snimlje-
ne na $irem podru¢ju Gradanice 1992.-1995., pri
¢emu bi naglasak trebalo staviti ne na dokumen-
taristicki i reportazni, ve¢ na umjetnicki i estet-
ski aspekt, $to bi se pojacalo njihovom obradom
u odgovaraju¢im ra¢unalnim programima. Tako-
der, tu bi se mogli dodati i drugi prilozi (faksimi-
li dokumenata, prikaz borbenog poretka jedinica
ARBiH i VRS na dijelu ratista oko Visa, itd.).

